
 

ᐅᖃᐅᓯᔅᓴᕗᑦ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ 

ᐅᑯᓄᖓ 

ᑐᓴᐅᒪᔾᔪᑎᔅᓴᓂ:        ᐃᓱᒪᓕᐅᖅᑕᑦ: X 

 

ᐅᖃᐅᓯᐅᔪᓂ:  ᑐᔅᓯᕌᖃᓐᓂᖅ ᐃᓱᒪᓕᐅᖅᑕᐅᓯᒪᔪᑦ ᐱᓪᓗᒋᑦ ᐊᓯᔾᔨᖅᑕᐅᖁᔭᐅᑎᓪᓗᒋᑦ ᑎᑎᖅᑕᐅᓯᒪᓂᖏᑕ ᒥᔅᓵᓄᑦ 

ᑐᑦᑐᐃᑦ ᑭᓪᓕᓂᒻᒥ ᐊᑭᐊᓂᓗ ᓇᓗᓇᐃᖅᑕᐅᓯᒪᓚᐅᖅᑎᓪᓗᒋᑦ ᐃᓱᒫᓗᓐᓇᖅᑐᒦᑦᑐᒥ 

ᓄᖑᓕᒑᓕᕆᓐᓂᕋᖅᑕᐅᓂᖏᓐᓄᑦ, ᐅᑯᐊ ᑐᖔᓂ ᒐᕙᒪᑐᖃᒃᑯᓐᓂᑦ ᓂᕐᔪᑏᑦ ᐅᓗᕆᐊᓇᕐᓂᖏᓐᓃᑦᑐᑦ ᐱᖁᔭᖏᑕ.  

 

  

 

ᖃᐅᔨᒪᐅᑎᓃᑦ 

 ᐋᔩᖃᑎᒌᖃᑕᑦᑐᒍᑦ ᐊᕐᕌᒍᓄᑦ ᐱᖓᓱᓄᑦ ᐅᓇ ᐅᖃᐅᓯᐅᑎᓪᓗᒍ ᑎᑎᖅᓯᒪᓂᖓᑕ ᒥᔅᓵᓄᑦ 

ᐊᓯᔾᔨᖅᑕᐅᓂᐅᓪᓗ.  

 ᐃᓘᓐᓇᑎᑦ ᐃᓚᒋᔭᐅᔪᑦ ᐃᓕᓴᖅᓯᓚᐅᕆᕗᑦ ᑕᒪᒃᑯᐊ ᑐᑦᑐᐃᑦ ᐊᑐᓗᐊᖅᑕᐃᓕᓗᒋᑦ 

ᐱᐅᓂᖅᓴᐅᒋᐊᖓᓐᓄᑦ/ᖃᓄᕐᓗ ᐅᑎᖅᑏᓂᕐᒧᑦ ᐱᒐᓱᖕᓂᐅᔪᒥᑦ, ᑭᓯᐊᓂ ᐊᒥᓱᓂ 

ᐃᓱᒫᓗᓐᓇᖅᑐᖅᑕᖃᕆᓪᓗᑎᑦ ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ 

ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᖃᐅᔨᓴᕈᑎᒥᓂᖏᓐᓂᑦ. 

 ᐱᓕᕆᖃᑎᒋᓯᒪᓪᓗᒋᑦ ᐃᓄᕕᐊᓗᐃᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑕᒪᒃᑯᐊ ᐅᖃᐅᓯᐅᖁᓪᓗᒋᑦ 

ᐃᓱᒫᓗᑎᒋᔭᐅᔪᑦ, ᐃᓚᒋᔭᐅᖃᓯᐅᑎᔭᖁᔭᐅᓂᖏᑦ   ᐅᐃᒍᖃᕆᐊᖃᕐᓂᖓᓂᓪᓗ ᐃᓚᖓᓐᓂᑦ 

2017ᖑᑎᓪᓗᒍ ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ 

ᐅᓂᒃᑳᓕᐊᖏᑕ ᐃᓚᔭᐅᓯᒪᖁᓪᓗᒋᑦ ᐃᓄᐃᑦ ᐱᖅᑯᓯᑐᖃᖏᑦ/ᐃᓄᐃᓪᓗ ᖃᐅᔨᒪᔭᑐᖃᖏᑦ. 

 ᐃᑲᔪᖅᓱᐃᖏᑦᑐᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑕᒪᔅᓱᒪᖓᑦ ᐊᓯᔾᔩᖁᔨᑎᓪᓗᒋᑦ ᑎᑎᖅᑕᐅᓯᒪᓂᖓᓐᓂᑦ, 

ᐱᔾᔪᑕᐅᓗᐊᖅᑐᓂᓗ ᑲᑎᖃᑎᖃᓪᓗᐊᓚᐅᖅᓯᒪᖏᓐᓂᖏᓐᓂᑦ ᑕᒪᒃᑯᐊ ᑲᔪᓯᑎᑕᐅᓕᖅᑎᓪᓗᒋᑦ.   

Kim Poole, Aurora Wildlife Research COSEWIC Report 2017 



 

ᐱᓕᕆᐊᖑᓯᒪᔪᑦ 

ᑐᓂᐅᖅᑲᖅᑕᐅᓂᖏᑦ 

 ᓄᓇᒥ ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏᑦ ᒪᕐᕈᐃᓕᖓᔪᓄᑦ ᐊᐅᓚᑕᐅᒻᒪᑦ ᒐᕙᒪᓄᑦ, ᓄᓇᑦᓯᐊᒻᒥ 

ᓄᓇᕗᒻᒥᓪᓗ.  ᓄᓇᕗᒻᒥ, ᑭᓪᓕᓂᐅᑉ ᐊᑭᐊᓂᒥᓪᓗ ᑐᑦᑐᖏᑦ ᑭᑎᖕᒥᐅᓂ ᓇᔪᒐᓖᑦ. 

 

ᖃᐅᔨᓵᖑᑎᓪᓗᒋᑦ ᐊᒻᒪᓗ ᑎᑎᖅᑕᐅᓯᒪᓂᖏᑦ 

 2004ᒥ, ᑲᑎᒪᔨᕋᒫᓄᑦ ᖃᓄᐃᓕᖓᓂᐊᓕᕐᓂᖓᓂ ᑎᑎᖅᑕᐅᓯᒪᓂᖓ ᐱᓪᓗᒍ ᐅᕘᓇ ᐊᑦᑕᓇᖅᑐᒦᑦᑐ 

ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᖃᐅᔨᔭᐅᒐᒥ ᓇᓗᓇᐃᖅᑕᐅᓪᓗᑎᑦ 

ᑐᑦᑐᐃᑦ ᐃᓱᒫᓗᓐᓇᖅᑐᒦᓐᓂᖏᓐᓂᑦ. 

 2011ᒥ, ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏᑦ ᑎᑎᖅᑕᐅᓚᐅᖅᓯᒪᔪᑦ ᐃᓱᒫᓗᓐᓇᖅᑐᒦᓕᕆᐊᖏᓐᓂᑦ 

ᐅᑯᐊ ᒐᕙᒪᑐᖃᒃᑯᑦ ᑐᖔᓂ ᓂᕐᔪᑏᑦ ᐅᓗᕆᐊᓇᕐᓂᖏᓐᓃᑦᑐᑦ ᐱᖁᔭᖅ (SARA). 

 2013ᒥ, ᓄᓇᑦᓯᐊᒻᒥ ᓂᕐᔪᑏᑦ ᐅᓗᕆᐊᓇᕐᓂᖏᓐᓃᓐᓂᖏᓐᓄᑦ ᑲᑎᒪᔨᕋᓛᑦ ᖃᐅᔨᓴᓚᐅᖅᓯᒪᖕᒪᑕ 

ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏᓐᓂᑦ ᓇᓗᓇᐃᖅᑕᐅᓪᓗᓂ ᐃᓱᒫᓗᓐᓇᖅᑐᒦᓕᕆᐊᖏᓐᓂᑦ (ᑕᐃᒫᓪᓗ 

ᐅᒪᔪᐃᑦ ᑎᑎᖅᑕᐅᓪᓗᑎᑦ ᓄᓇᑦᓯᐊᒻᒥ ᐃᓱᒫᓗᓐᓇᖅᑐᒦᓕᕆᐊᖏᓐᓂᑦ 2015ᖑᑎᓪᓗᒍ) 

 2017ᒥ, ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ 

ᖃᐅᔨᓴᒃᑲᓐᓂᓚᐅᖅᓯᒪᖕᒪᑕ ᖃᓄᐃᓕᖓᓕᕐᓂᖏᓐᓂᑦ ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏᓐᓂᑦ 

ᓇᓗᓇᐃᖅᓯᓚᐅᖅᓯᒪᔪᑦ ᓄᖑᒋᐊᑭᓕᖕᓂᖏᓐᓂ ᐅᓇ ᐱᓪᓗᒍ ᐃᓅᓴᒃᓯᕙᓪᓕᐊᓂᖏᓐᓄᑦ.  

 
ᐊᒥᓲᓂᖏᑕ ᐃᓅᓴᒃᓯᕙᓪᓕᐊᓂᖏᑦ  

 ᐱᖓᓱᓂᑦ ᐊᐱᖅᑯᑎᓂᒃ ᐸᐃᑉᐹᒃᑯᑦ (1997ᒥ, 2007ᒥ, ᐊᒻᒪᓗ 2015ᒥ) ᐊᑐᖅᑕᐅᓯᒪᔪᑦ ᓈᒻᒪᒋᔭᐅᒐᒥ 

ᐃᓚᒋᔭᐅᖃᓯᐅᑎᓯᒪᔪᑦ 2017ᒥ ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ 

ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᐅᓂᒃᑳᓕᐊᖓᓐᓄᑦ ᐊᒻᒪᓗ ᐅᖃᐅᓯᖃᖅᑐᓂ ᑕᒪᒃᑯᐊᒎᖅ 

ᐃᓅᓴᖕᓂᖅᓴᐅᓪᓗᑎᑦ ᓇᑉᐸᓪᓗᐊᖏᓐᓂᑦ ᑕᐃᒫᓪᓗ 1997ᖑᑎᓪᓗᒍ ᐊᒻᒪᓗ 2015ᒥ. 

 ᑕᐃᒪᙵᓂᑦ 2017ᖑᑎᓪᓗᒍ ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ 

ᑲᓇᑕᒥ ᖃᐅᔨᓴᕈᑎᒥᓂᖏᑦ, ᒪᕐᕈᑲᓐᓃᓂᑦ ᐃᓚᓯᓯᒪᓕᖅᑐᑎᑦ ᒐᕙᒪᒃᑯᓐᓃᖔᖅᑐᓂᑦ ᓄᓇᕗᒻᒥᑦ ᑕᐃᔅᓱᒪᓂ 

2018ᖑᑎᓪᓗᒍ ᐊᒻᒪᓗ 2020ᒥ (ᓇᓗᓇᐃᔭᐃᔪᖅ ᑕᑯᒋᐊᕈᒃ 1ᒥ ᓇᓗᓇᐃᒃᑯᑕᓕᒃ ᓈᓴᐅᑎᓕᖕᒥᑦ).  

ᐊᒥᓲᓂᖏᓐᓂᑦ ᐅᖃᐅᓯᓕᒃ ᒥᔅᓴᐅᓴᖅᑕᐅᓯᒪᔪᓂᑦ ᑕᒪᒃᑮᖕᓂᑦ ᐊᐱᖅᓱᒐᓕᐊᑦ ᐸᐃᑉᐸᒃᑯᑦ ᓇᓗᓇᐃᖅᓯᒻᒪᑕ 

4,000ᓂᑦ ᑐᑦᑐᑦᑕᓕ, ᑕᒪᓐᓇᓗ ᓇᓗᓇᐃᖅᓯᓪᓗᓂ ᐃᓅᓴᒃᓯᓯᒪᓂᖏᓐᓂᑦ ᐊᕝᕙᓗᐊᖏᑕ ᖄᖓᒍᒃᑲᓐᓂᒻᒪᕆᒃ 

ᓱᕐᓗ 78%ᓂᒃ ᐃᓅᓴᓪᓕᓯᒪᔪᑦ ᐊᑯᓐᓂᖏᓐᓂ 2015 ᐊᒻᒪᓗ 2018.   
 
 



 
ᓇᓗᓇᐃᔭᐃᔪᖅ ᐊᑕᐅᓯᖕᒥ ᓈᓴᐅᑎᓕ: ᐊᒥᓲᓂᖏᑕ ᒥᔅᓴᐅᓴᖅᑕᐅᓯᒪᓂᖏᑦ ᐅᑉᐱᒍᓱᓪᓚᕆᑦᑐᑎᓪᓗ ᑕᒪᒃᑯᓇᙵ ᖃᐅᔨᔭᖕᒥᓂᑦ ᐊᔅᓱᐊᓗᒃ 

ᒥᔅᓯᖃᖏᑦᑐᒃ ᑕᑯᓪᓗᒋᑦ ᐆᑦᑑᑎᖏᑦ ᑐᑦᑐᐃᑦ ᙵᒡᓵᓄᑦ ᐊᕋᒍᑦ ᐊᑯᓐᓂᖏᓐᓂᑦ 1997 ᐊᒻᒪᓗ 2020 (ᒫᓐᓇᓐᓂᓴᖅ ᒐᕙᒪᒃᑯᓐᓃᖔᖅᑐᓂᑦ 

ᓄᓇᕗᒻᒥ).  ᐊᒥᓲᓂᖏᑦ ᐅᖃᐅᓯᐅᑎᓪᓗᒋᑦ 34,558 1997ᒥ, ᑲᑕᑲᓪᓚᑦᑐᑎᑦ 27,787ᒧᑦ 2007ᖑᑎᓪᓗᒍ, ᑲᑕᒃᑲᓐᓂᕆᓪᓗᑎᑦ 18,413ᒧᑦ 2015ᒥ, 

ᐊᒻᒪᓗ ᓱᓕ ᑲᑕᒃᑲᓐᓂᖅᑐᑎᑦ 4,105ᒧᑦ 2018ᒥᑦ.  2020ᒥ ᐊᒥᓲᓂᖏᑦ 3,815ᖑᓪᓗᑎᑦ (ᐃᓚᒋᔭᐅᖃᓯᐅᑎᔪᒥᓂᐅᓪᓗᓂ ᑭᓪᓕᓂᐅᑉ 

ᐊᑭᐊᓂᒥᐅᓪᓗ ᑐᑦᑐᖏᑦ ᓄᓇᒥᓪᓗ).   

 
 
 
 

ᐅᓗᕆᐊᓐᓇᓐᓂᖏᑦ 

 ᑕᐃᒃᑯᐊᒎᖅ ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ 

ᐅᓂᒃᑳᓕᐊᖏᑕ (2017ᒥᖔᖅᑐᒥ), ᑕᐃᒫᒎᖅ ᐊᑕᐅᓯᐅᖏᑦᑐᓂᑦ ᐊᑦᑕᓐᓇᕿᓈᖅᑐᑦ ᓄᓇᒥ, ᓯᕗᓂᔅᓴᑎᓐᓂᓗ 

ᐃᓅᓴᓪᓕᑲᓐᓂᓐᓂᐊᖅᑐᓂᑦ ᓂᕆᐅᒋᔭᖃᕆᓪᓗᑎᑦ, ᑖᒃᑯᐊ ᐅᓗᕆᐊᓐᓇᕐᓂᖏᑦ ᑕᑯᓪᓗᒋᑦ. 

 ᐅᓗᕆᐊᓇᓐᓂᐅᔪᑦ ᓯᑯᒧ: ᓯᑯᐃᔭᖅᑕᐅᓯᒪᓂᖏᓐᓄᑦ ᓯᑯᓯᐅᑎᓄᑦ ᑕᒪᓐᓇᓗ ᐃᑲᔪᖅᓱᖅᑕᐅᓪᓗᓂ 

ᐅᒥᐊᕐᔪᐊᓄᑦ ᐊᑐᖅᑕᐅᓂᖓ ᐊᒻᒪᓗ ᑕᒪᓐᓇ ᐊᓯᔾᔨᐸᓪᓕᐊᓂᖓ ᓯᑰᑉ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᑕᒪᒃᑯᐊᓗ ᐅᑎᖅᑕᖃᑦᑕᕐᕕᒋᕙᑦᑕᖏᑦ ᓈᒻᒪᒍᓐᓃᖅᑎᔅᓯᓯᒪᓪᓗᓂ.  ᐃᐱᔪᓂᑦ ᐊᒻᒪᓗ ᑭᙳᕙᖕᓂᖏᓐᓂᑦ 

ᐅᑎᖅᑕᖃᑦᑕᕐᕕᒋᕙᑕᖏᓐᓄᑦ ᐅᔾᔨᓐᓇᖅᓯᓯᒪᒻᒪᑦ. 

 ᐆᒪᔪᐃᓪᓗ ᐊᒪᖅᑯᑦ ᐊᒃᖤᐃᓪᓗ, ᐃᓚᒋᔭᐅᖃᓯᐅᑎᓗᑎᑦ ᐅᒥᖕᒪᐃᑦ, ᐃᓱᒫᓗᒋᔭᐅᖃᓯᐅᑎᓚᐅᖕᒥᔪᑦ. 

 2017ᒥ, ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ 

ᓇᓗᓇᐃᖅᓯᓯᒪᒻᒪᑕ ᓂᕿᔅᓴᓯᐅᓐᓂᖅ ᐃᓱᒫᓗᓐᓇᒋᐊᖓᓐᓂᑦ, ᑕᒪᒃᑯᐊ ᐅᓂᒃᑳᓕᐊᖏᑦ ᐃᓚᑰᓗᐊᓂᖏᓐᓄᑦ 

ᒪᑯᓇᙵᑦ, ᐃᓚᖓᒍᑦ (1) ᑐᑦᑐᒍᓐᓇᐅᑎᒥᑦ (ᑕᒪᓐᓇ ᐱᒋᐊᖅᑎᑕᐅᓯᒪᒻᒪ 2020ᐅᑎᓪᓗᒍ ᓄᓇᕗᒻᒥ), ᐊᒻᒪᓗ 

ᐃᓚᖓᑕ ᐊᐃᑉᐹ (2) ᒪᓕᒋᐊᖃᓪᓚᕆᑦᑐᑎᑦ ᐆᒪᔪᑐᐊᕋᒥ ᐅᖃᐅᓯᕆᓗᒍ ᐆᒪᔪᓐᓂᐊᖅᑎᒃᑯᓐᓄᑦ.  

ᑕᐃᒃᑯᐊᒎᖅ ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ, 

ᐃᓚᑰᓚᐅᒻᒪᑦ ᐅᓂᒃᑳᓕᐊᖓᑦ ᓂᕿᔅᓴᓂᐅᓂᒻᒧᑦ ᐆᒪᔪᒐᓱᓐᓂᒻᒥᑦ ᑐᑭᓯᐅᒪᔾᔪᑎᔅᓴᒥ, ᑕᐃᒫᒎᖅ ᑕᒪᓐᓇ 

ᐃᓱᒫᓗᓐᓇᓪᓚᕆᑦᑐᖅ ᐅᓗᕆᐊᓇᖅᑐᒦᓐᓂᖏᓐᓄᑦ ᐃᓅᓴᒃᓯᕙᓪᓕᐊᓂᖏᑦ ᐱᓗᐊᖅᑕᐅᓂᖏᓐᓄᑦ 

ᐆᒪᔪᒐᓱᒃᑐᐃᒎᖅ ᐱᓕᖅᐸᓪᓕᐊᓲᖑᒻᒪᑕ ᐃᓅᓴᒃᓯᕙᓪᓕᐊᓕᖅᑎᓪᓗᒋᑦ. 

1997-2007: 
19% ᐃᓅᓴᒃᓯᕙᓪᓕᐊᓂᖏᑦ 

2007-2015:  
34% ᐃᓅᓴᒃᓯᕙᓪᓕᐊᓂᖏᑦ 

() 

2015-2018:  
78% ᐃᓅᓴᒃᓯᕙᓪᓕᐊᓂᖏᑦ 



 ᑕᒪᒃᑯᐊᓗ ᓯᐊᒻᒪᐸᓪᓕᐊᓂᖏᑦ ᖁᐱᕐᕈᒃ, ᑐᙵᐃᓪᓗ, ᐊᓯᖏᓪᓗ ᐊᓯᔾᔨᐸᓪᓕᐊᓂᖏᑕ ᓄᓇᐅᑉ 

ᐱᕈᖅᑐᐃᓪᓗ/ᓯᓚᐅᓪᓗ ᐱᓕᖅᐸᓪᓕᐊᓂᖓᓄᑦ ᐊᑦᑐᐊᓂᖃᕐᒥᒻᒪᑕ ᓯᓚ ᐊᓯᔾᔨᐸᓪᓕᐊᓂᖓᓄᑦ, ᑕᒪᒃᑯᐊ 

ᐃᓕᓴᕆᔭᐅᓚᐅᒻᒥᔪᑦ ᐅᓗᕆᐊᓇᖅᑐᒦᑎᔅᓯᒋᐊᖏᓐᓂᑦᑕᐅᖅ. 

 
 
 
 

 

 

 

 

 

ᑲᑐᔾᔨᓪᓗᑎᑦ ᐊᕕᑦᑐᖅᓯᒪᔪᓂᑦ ᐊᐅᓚᑕᐅᔾᔪᓯᐅᔪᒥ ᐸᖕᓇᐸᓪᓕᐊᓂᑦ 

 ᑕᑯᓪᓗᒍ ᐱᖁᔭᖅ ᓂᕐᔪᑏᑦ ᐅᓗᕆᐊᓇᕐᓂᖏᓐᓃᑦᑐᑦ ᐆᒪᔪᓄᑦ ᑎᑎᖅᑕᐅᓯᒪᔪᓄᑦ 

ᐃᓱᒫᓗᓐᓇᖅᑑᒥᓕᕆᐊᖏᓐᓂᑦ, ᑲᓇᑕᓕᒫᓕ ᐊᐅᓚᔾᔪᓯᖏᑕ ᒥᔅᓵᓄᑦ ᐸᖕᓇᐅᑎᒥᑦ ᐱᒋᐊᖅᑎᔅᓯᓚᐅᖅᓯᒪᒻᒪᑕ 

2015ᖑᑎᓪᓗᒍ ᐊᒻᒪᓗ 2018ᒥ. 

 ᐊᐅᓚᑕᐅᔾᔪᓯᖏᑕ ᐸᓐᓇᐅᑎᖏᑦ ᐊᑐᐃᓐᓇᕈᖅᑕᐅᓚᐅᖅᓯᒪᓪᓗᑎᑦ ᑲᑐᔾᔨᖃᑎᒌᓪᓗᑎᒃ ᓄᓇᕗᒻᒥ 

ᒐᕙᒪᒃᑯᖏᓐᓂᑦ (GN) ᐊᒻᒪᓗ ᓄᓇᑦᓯᐊᑦ ᒐᕙᒪᖓᓐᓄᑦ (GNWT), ᐱᓕᕆᖃᑎᖃᖅᑐᑎᑦ ᒐᕙᒪᑐᖃᒃᑯᓐᓂᑦ 

ᐊᒻᒪᓗ ᐊᐅᓚᔾᔪᓯᐅᔪᓂᑦ ᐊᐅᓚᑦᓯᖃᑎᖃᖅᓯᓐᓈᖅᑐᑎᑦ ᐱᓕᕆᖃᑎᒌᓐᓂᒃᑯᑦ.  ᐱᒋᐊᖅᑎᑕᐅᓪᓗᓂ 

ᐊᐅᓚᑕᐅᖁᔭᐅᓂᖏᑦ ᖃᓄᐃᓕᖓᓂᐊᓐᓂᖏᓐᓂᑦ ᐱᓕᕆᖃᑎᒋᓪᓗᓂᒋᑦ ᐆᒪᔪᓐᓂᐊᖅᑎᒃᑯᒃ ᓄᓇᓕᓕᒫᓂᑦ 

ᑕᒪᓐᓇ ᐱᔾᔪᑎᒋᓪᓗᒍ ᖃᓄᖅ ᑲᑐᔾᔨᖃᑎᒌᓪᓗᑎᑦ ᐊᐅᓚᑕᐅᔪᓐᓇᒪᖔᖕᒥᑦ ᑲᔪᓯᓂᖏᑦ.  

 

ᐊᑐᖅᑕᐅᓯᒪᓂᕆᓂᐊᖅᑕᖏᑦ ᐊᓯᔾᔨᖅᑕᐅᓯᒪᓂᖏᑕ ᑎᑎᖅᑕᐅᓯᒪᓂᖓᑕ 

 ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏ ᓇᓗᓇᐃᖅᑕᐅᓯᒪᓂᖏᑕ ᑎᑎᖅᑕᐅᓯᒪᓂᖏᑦ ᑐᖔᓂ 

ᒐᕙᒪᑐᖃᒃᑯᑦ ᓂᕐᔪᑏᑦ ᐅᓗᕆᐊᓇᕐᓂᖏᓐᓃᑦᑐᑦ ᐱᖁᔭᖏᓐᓂᑦ ᐊᓯᔾᔨᖅᑕᐅᓗᓂ 

ᐃᓱᒫᓗᓐᓇᖅᑐᒦᑦᑐᒥ ᐅᕗᖓ ᓄᖑᒋᐊᑭᓕᖕᓂᖏᓐᓄᑦ, ᐱᒋᐊᖅᑎᔅᓯᒋᐊᖃᓐᓂᐊᖅᑐᑦ 

ᐅᑎᖅᑎᔅᓯᓇᓱᖕᓂᐅᔪᒥᑦ.  ᐊᑐᖅᑕᐅᓗᓂ ᑕᐃᓐᓇ ᐊᐅᓚᔾᔪᓯᓂᑦ ᒪᓕᒋᐊᓕ, 

ᐅᑎᖅᑎᔅᓯᓇᓱᓐᓂᐅᔪᒥᑦ ᓇᓗᓇᐃᖅᓯᓂᐊᒻᒪᑕ: 

 ᐊᒥᓲᓂᖏᓐᓂᑦ ᐊᒻᒪᓗ ᑐᓂᐅᖅᑲᐃᓂᖏᑕ ᑎᑭᑕᐅᓇᓱᐊᕐᓂᖏᓪᓗ, 

 ᐅᑎᖅᑎᔅᓯᓇᓱᖕᓂᐅᔪᒥᑦ ᐊᑐᖅᑕᐅᓗᑎᑦ ᑕᒪᒃᑯᐊ ᐅᑎᖅᑎᑕᐅᖁᓪᓗᒋᑦ 

ᐃᓅᓴᒃᓯᕙᓪᓕᐊᓂᖏᑦ. 

 ᓇᔪᒐᖏᓪᓗ ᐱᒻᒪᕆᐅᑎᒋᓐᓂᖏᓐᓂᑦ ᐃᓱᒪᓕᐅᖅᓯᒪᓗᑎᑦ ᑕᒪᒃᑯᐊ 

ᐅᑎᖅᑎᐸᓪᓕᐊᔅᓯᐊᖁᓪᓗᒋᑦ ᑭᓪᓕᓂᐅᑉ ᐊᑭᐊᓂᒥᐅᓪᓗ ᑐᑦᑐᖏᑦ, ᑕᐃᒫᓪᓗ 

ᐃᑲᔪᖅᓱᖅᓯᐊᖁᓪᓗᒋᑦ ᐱᔭᐅᔪᓐᓇᖕᓂᖏᑦ ᑐᓂᐅᖅᑲᑕᐅᓂᖏᓪᓗ, ᐊᒻᒪᓗ 

 ᐊᑐᖅᑕᐅᕙᒻᒥᒻᒪᑕ ᓄᓇᒥ ᓱᕋᐃᔪᑦ ᓇᔪᒐᓪᓚᕆᖏᑕ 

 

ᐅᓇ ᐊᑐᖅᑕᓪᓚᕆᐅᓪᓗᓂ ᑐᑭᓯᐅᒪᒍᑎᔾᔪᑎᒥᓂᖅ ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ 

ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᖃᐅᔨᓴᕈᑎᖏᑕ ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏᓐᓄᑦ ᓇᓗᓇᐃᖅᑕᐅᖁᓪᓗᒍ 

ᓄᖑᒋᐊᑭᓕᖕᓂᖏᓐᓂ 

ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏᑦ ᑎᑎᖅᑕᐅᓚᐅᖅᓯᒪᒻᒪᑕ ᐃᓱᒫᓗᓐᓇᖅᑐᒦᓕᕆᐊᖏᓐᓂᑦ 2011ᒥ, ᑕᐃᒪᐃᖕᒪᓐ 

ᐊᐅᓚᑕᐅᔾᔪᓯᐅᔪᓂᑦ ᐸᓐᓇᐅᑎᔅᓴᒥ ᐱᒋᐊᖅᑎᔅᓯᓪᓗᑕ.  ᐊᑕᐅᓯᕐᒥ ᑐᑭᓯᓇᖅᓯᓚᐅᖅᒥᔫᒐᓗᐊ ᐃᓘᓐᓇᖏᓐᓂᑦ ᐊᑐᖅᐸᑦᑐᑎᑦ 

ᐊᑐᖅᐸᑦᑕᑎᑦ ᐱᓕᕆᖃᑎᒌᒃᑯᖏᑦ ᐊᑐᓕᖅᑎᔅᓯᖁᔨᓂᖕᒧᑦ ᐱᓕᕆᖃᑎᒌᓐᓂᒃᑯᑦ ᓄᓇᓕᖕᒥᐅᓂᑦ ᓄᓇᕗᒻᒥ ᓄᓇᑦᓯᐊᒻᒥᓗ.  

ᑕᒪᒃᑯᐊ ᑐᑦᑐᐃ ᑎᑎᖅᑕᐅᒍᑎᑦ ᖁᕝᕙᓯᓐᓂᖅᓴᒧᑦ ᓄᖑᒋᐊᑭᓕᖕᓂᖏᓐᓂᑦ, ᐅᑎᖅᑎᔅᓯᓇᓱᖕᓂᐅᔪᖅ 

ᐱᒋᐊᖅᑎᑕᐅᔭᕆᐊᖃᓐᓂᐊᒻᒪᑦ, ᐊᒻᒪᓗ ᑕᒪᒃᑯᐊ ᐱᓕᕆᖃᑎᒌᑦᑐᑦ ᐊᑐᖅᑕᓪᓚᕆᐅᒋᐊᖃᓐᓂᐊᖅᑐᑦ ᑲᔪᓯᑎᑕᐅᓐᓂᐊᕈᓂ. 



 ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᓐᓂᐊᖅᑎᒃᑯᑦ ᐊᓯᔾᔨᐸᓪᓕᐊᓂᖓᓂᓗ ᑲᓇᑕᒥ ᐱᓕᕆᖃᑎᖃᕈᒪᕗᑦ 

ᐃᓘᓐᓇᖏᓐᓂᑦ ᐊᐅᓚᑦᓯᔨᓂᑦ ᑕᒪᒃᑯᓇᙵᑦ ᓄᓇᕗᒻᒥ ᓄᓇᑦᓯᐊᒻᒥᓗ ᑕᒪᒃᑯᐊ ᐃᓕᓴᕆᔭᐅᖁᓪᓗᒋᑦ 

ᐊᑐᖅᑕᐅᔭᕆᐊᕋᓪᓚᕆᓐᓂᖏᑦ ᓯᕗᒧᑦ. 

 ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏᑦ ᑎᑎᖅᑕᐅᓯᒪᓂᖏᑦ ᑐᖔᓂ ᓂᕐᔪᑏᑦ ᐅᓗᕆᐊᓇᕐᓂᖏᓐᓃᑦᑐᑦ 

ᐱᖁᔭᖏᑕ ᐊᓯᔾᔨᖅᑕᐅᓗᓂ ᓄᖑᒋᐊᑭᓕᖕᓂᖏᓐᓂ, ᓂᕐᔪᑏᑦ ᐅᓗᕆᐊᓇᕐᓂᖏᓐᓃᑦᑐᑦ ᐱᖁᔭᖅ 

ᑐᕌᖓᑲᐅᑎᒋᓚᖓᒻᒪᑕ ᓄᖅᑲᑎᒃᓯᓂᖕᒥᑦ ᓂᕿᔅᓴᓯᐅᓂᖕᒧᑦ ᑭᓯᐊᓂ ᑕᒪᓐᓇ ᑐᕌᖓᖏᑦᑐᖅ ᐃᓄᖕᓄᑦ 

ᐱᔪᓐᓇᐅᑎᖏᑦ ᑕᑯᓪᓗᒋᑦ ᓄᓇᕘᑖᕈᑎᒥᓂᖏᑕ.  ᑕᐃᒪᐃᒪᓐ ᓂᕿᔅᓴᓯᐅᓂᖕᒥᑦ ᐊᐅᓚᔾᔪᓯᖏᑦ 

ᐊᐅᓚᑕᐅᔭᕆᐊᖃᕋᔭᖅᐳᑦ ᑕᐃᑰᓇ ᒪᓕᓪᓗᒋᑦ ᐊᖏᖃᑎᒌᕈᑎᖏᑕ ᓈᓴᐅᑖᓂ 5 ᓄᓇᕘᑦ 

ᐊᖏᖃᑎᒌᕈᑎᖏᓐᓂᑦ, ᐊᒻᒪᓗ ᑕᐃᒃᑯᐊ ᐆᒪᔪᓐᓂᐊᖅᑎᒃᑯᑦ ᑲᑎᒪᔨᖏᑦ ᑎᒥᐅᔪᑦ ᐊᒻᒪᓗ 

ᒪᓕᑦᑕᐅᔭᕆᐊᖃᕋᔭᖅᑐᑦ ᑕᒪᒃᑯᐊ (ᒪᓕᓪᓗᒋᑦ ᐅᓪᓗᒥ ᐊᖏᖃᑎᒌᕈᙱ) 

 ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏᑦ ᑎᑎᖅᑕᐅᓯᒪᓂᖏᑦ ᐊᓯᔾᔨᖅᑕᐅᓂᐊᕈᑎᑦ ᓂᕐᔪᑏᑦ 

ᐅᓗᕆᐊᓇᕐᓂᖏᓐᓃᑦᑐᑦ ᐱᖁᔭᖏᑦ ᑕᑯᓪᓗᒋᑦ ᓄᖑᒋᐊᑭᓕᖕᓂᖏᓐᓄᑦ ᓄᓇᓕᖕᒥᐅᑦ 

ᐊᑐᐃᓐᓇᖃᓐᓂᖅᓴᐅᓂᐊᖅᑐᑦ ᐱᓗᐊᖅᑕᐃᓕᒪᓂᖕᒧᑦ (ᖃᐅᔨᓴᖅᑕᐅᕙᒻᒪᑕ, ᐃᓄᐃᓪᓗ ᖃᐅᔨᒪᔭᑐᖃᖏᓐᓂᑦ 

ᐊᑐᖅᑐᑎᑦ) ᒐᕙᒪᑐᖃᒃᑯᓐᓂᑦ ᐃᑲᔫᑎᔅᓴᓂᓗ ᐊᑐᐃᓐᓇᐅᑎᔅᓯᓪᓗᑎᑦ ᐃᓚᖓᓗ ᓄᓇᖃᖅᑳᖅᑐᓄᑦ ᐃᑲᔫᑎᔅᓴᑦ 

ᓂᕐᔪᑏᑦ ᐅᓗᕆᐊᓇᕐᓂᖏᓐᓃᑦᑐᑦ ᐱᖁᔭᖏᓐᓄᑦ ᐊᐅᓚᑕᐅᑎᓪᓗᒋᑦ. 

 

 
ᐋᔩᖃᑎᒌᓐᓂᐅᔪᑦ ᐊᑐᓕᖁᔭᐅᔪᖅ ᑎᑎᖅᑕᐅᖁᔭᐅᓂᖓ ᖁᕝᕙᓯᓐᓂᓴᒃᑯᑦ 

 ᐄᐳᓗ 2019ᒥ, ᑕᒪᒻᒥᒃ ᐆᒪᔪᓐᓂᐊᖅᑎᒃᑯᑦ ᐊᒻᒪᓗ ᓄᓇᓕᖕᒥᐅᑦ ᐅᐸᒃᑕᐅᓪᓗᑎᑦ ᑲᑎᖃᑕᐅᓚᐅᖅᑐᑦ ᖁᕐᓗᖅᑑᒥ, 

ᐃᖃᓗᒃᑑᑎᐊᒥ, ᐅᓗᒃᓴᖅᑑ ᐊᒻᒪᓗ ᐸᐅᓛᑑᒃ.  ᕿᖓᐅᑦ ᐆᒪᔪᓐᓂᐊᖅᑎᒃᑯᖏᑦ, ᐅᒥᖕᒪᒃᑑᒥᐅᓪᓗ 

ᐆᒪᔪᓐᓂᐊᖅᑎᒃᑯᖏᑦ ᑎᑎᖅᑲᓂᐊᕝᕕᒃᑯᑦ ᑎᑭᑕᐅᓪᓗᑎᑦ ᐳᖅᓯᒪᔪᓂᑦ ᐸᐃᑉᐹᓂᑦ ᐅᖃᐅᓯᓕᖕᓂᑦ 

ᐊᒻᒪᓗ ᖅᑲᐃᖅᔨᔪᒥᑦ ᑲᑎᒪᑎᔅᓯᓕᕈᑎᑦ ᐃᑲᓗᒃᑑᑎᐊᒥ (ᑕᑯᒋᐊᕈᒃ ᐅᐃᒍᓕ Aᒥ ᐊᒻᒪᓗ Bᒥ ). 

 ᕿᑎᖕᒥᐅᑦ ᐆᒪᔪᓕᕆᔨᖓᑦ ᓄᓇᕗᒻᒥ ᒐᕙᒪᒃᑯᖏᓐᓂᑦ-ᐊᕙᑎᓕᕆᔨᒃᑯᓐᓂᑦ ᐱᓕᕆᔨᐅᓪᓗᓂ ᐊᒻᒪᓗ 

ᐊᑕᐅᓯᒃᑲᓐᓂᖅ ᓄᓇᕗᑦ ᑐᙵᕕᒃᑯᓐᓂᑦ ᐱᓕᕆᔨᖓᑦ ᐃᓚᐅᖃᑕᐅᓚᐅᖅᓯᒪᓪᓗᑎᑦ ᓄᓇᓕᖕᓄᑦ 

ᐳᓚᕋᑎᔅᓯᑎᓪᓗᒋᑦ.  ᐊᑕᐅᓯᖅ ᕿᑎᖕᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐱᓕᕆᔨ ᐃᓚᐅᖃᑕᐅᓚᐅᑎᓯᒪᔪᖅ 

ᑲᑎᒪᔪᓄᑦ ᑭᒃᑯᓕᒫᓄᑦ ᑲᑎᒪᑎᔅᓯᑎᓪᓗᒋᑦ ᐃᖃᓗᒃᑑᑦᑎᐊᒥ.  

 ᓇᓗᓇᐃᔭᐃᔭᖅᓯᒪᔅᓯᐊᖅᑐᓂ ᑲᑎᒪᒍᑎᒥᓂᐅᔪᓂᑦ ᐊᑐᐃᓐᓇᐅᑎᔅᓯᓪᓗᑕ, ᐃᓚᖓᒍᓪᓗ ᐅᖃᐅᓯᒪᔪᓂᑦ 

ᑐᑭᓯᓇᖅᓯᑎᔅᓯᒋᐊᖅᑐᓂ ᐊᒻᒪᓗ ᐃᓱᒫᓗᑕᐅᔪᓂᑦ ᑐᓴᑕᐅᖁᔭᖏᓐᓂᑦ ᓄᓇᓕᖕᓂᑦ ᐱᑕᖃᕆᓪᓗᓂ (ᑕᑯᒋᐊᕈᒃ 

ᐅᐃᒍᓕᖕᓂᑦ C ).  ᑕᐃᓐᓇ ᐱᓗᐊᖓᐊᖅᑐᓂ ᐃᓱᒫᓘᑕᐅᔪᖅ ᑐᓴᖅᑕᐅᖁᔭᐅᓪᓚᕆᑦᑐᓂ ᓄᓇᓕᖕᒥᐅᓄᑦ ᐄᐳᓗ 

2019ᖑᑎᓪᓗᒍ ᐃᓚᒋᔭᐅᔪᓂᑦ (ᑕᑯᒋᐊᕈᒃ ᐅᐃᒍᓕᖕᓂᑦ C ᑐᑭᓯᒋᐊᒃᑲᓐᓂᕈᒪᓐᓂᕈᕕᒋᑦ):  

 ᐊᐱᖅᑯᑎᔅᓴᐃᑦ ᐸᐃᑉᐹᒃᑯᑦ  ᐊᑐᖅᑕᐅᖔᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐃᓱᒫᓗᓐᓇᖅᑐᓕᖕᓂᑦ 

ᐅᖃᐅᓯᓕᖕᓂᑦ ᐊᒥᓲᓂᖏᑕ ᒥᔅᓵᓄᑦ ᒥᔅᓴᐅᓴᖅᑕᐅᓯᒪᓪᓗᑎᑦ ᑕᐃᒫᔅᓯᐊ 

ᑲᒪᒋᔭᐅᓐᓂᕋᓗᐊᖕᒪᖔᑕᓗ; 

 ᐃᓚᑰᓗᐊᒻᒪᑕ ᐱᖅᑯᓯᑐᖃᐃᑦ ᐱᓪᓗᒋᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐅᑯᐊ ᐊᑦᑕᓇᖅᑐᒦᑦᑐ 

ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᖃᐅᔨᓴᕈᑎᒥᓂᖓᑕ 

ᐅᓂᒃᑳᓕᐊᖏᓐᓂᑦ, ᐊᒻᒪᓗ ᐃᓚᓕᐅᑎᓯᒪᖏᓗᐊᖏᓐᓂᖏᓐᓂᑦ ᐊᑦᑕᓇᖅᑐᒦᑦᑐ ᓂᕐᔪᑏᑦ 

ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᐊᓯᖏᓐᓂᑦ ᑕᒪᒃᑯᐊ 

ᑲᒪᒋᔭᐅᓕᖅᑎᓪᓗᒋᑦ. 

 ᐅᑯᐊᓗ ᐱᒋᐊᖅᑎᔅᓯᓯᒪᓂᖏᓐᓂᑦ ᓄᓇᓕᖕᓂᑦ ᐆᒪᔪᓐᓂᐊᖅᑎᒃᑯᑦ ᒪᑯᓇᙵᑦ ᐊᐅᓚᑕᐅᔾᔪᑎᖏᓐᓂᑦ 

ᑐᑦᑐᐃᑦ ᐊᒻᒪᓗ ᖃᓄᖅ ᐃᑲᔪᖅᓱᖅᐃᔪᓐᓇᓐᓂᖏᓐᓂᑦ ᐅᑎᖅᑎᔅᓯᓇᓱᖕᓂᐅᔪᒥᑦ 

ᑕᐃᒪᐃᓕᖓᒐᓗᐊᕋᒥ ᑕᒪᒃᑯᐊ ᐃᓱᒪᒋᔭᐅᓂᖏᒻᒪᑕ ᐃᓚᓕᐅᑎᓯᒪᖏᑦᑐᑦ ᐅᓂᒃᑳᓕᐊᒧᑦ. 



 ᐃᓚᖏᓪᓗ ᐃᓚᑰᓪᓗᑎᑦ ᑐᓴᐅᒪᔭᒥᓂᖏᑦ ᑐᑭᓯᐅᒪᔭᖏᑎᒍᑦ: ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ 

ᑐᑦᑐᖏᑦ ᐱᓕᖅᑭᑖᕐᓂᖃᕐᒪᑕ ᐊᒻᒪᓗ ᐊᓯᔾᔨᐸᓪᓕᐊᓂᖏᓐᓂᑦ ᑐᓂᐅᖅᑲᐃᓂᖏᑕ, ᑕᐃᒪᐃᒻᒪᑦ 

ᖃᐅᔨᓴᖅᑕᐅᒃᑲᓐᓂᔭᕆᐊᓖᑦ ᑕᒪᒃᑯᐊ ᑐᑭᓯᐅᒪᔭᐅᑦᓯᐊᖁᓪᓗᒋᑦ ᐊᐅᓚᓂᖏᑦ. 

 ᐄᐳᓗ 2019ᒥ, ᓄᓇᓕᒻᒥᐅᓕᒫᑦ ᐃᑲᔪᖅᓱᐃᓚᐅᖏᓚᑦ ᐊᓯᔾᔨᖅᑕᐅᖁᔭᐅᓂᖓᑕ ᑎᑎᖅᓯᒪᓂᕆᓂᐊᖅᑕᖓᑕ  

 ᓄᓇᕗᒻᒥ ᐆᒪᔪᓐᓂᐊᖅᑎᒃᑯᖏᑦ ᐊᒻᒪᓗ ᕿᑎᕐᒥᐅᑦ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᓱᓕ ᐊᐃᕙᐅᑎᖃᓚᐅᖅᑐᑦ 

ᑎᑎᖅᑕᐅᓯᒪᖁᔭᐅᔪᒥᑦ 2022ᖑᑎᓪᓗᒍ.  ᓄᓇᑦᓯᐊᒻᒥ, ᐃᓘᓐᓇᑎᑦ ᐃᑲᔪᖅᓱᐃᓚᐅᒻᒥᔪᑦ ᐆᒪᔪᓐᓂᐊᖅᑎᒃᑯᓐᓂᑦ 

ᑕᒪᔅᓱᒪᐅᑉ ᑎᑎᖅᑕᐅᓯᔭᖏᑕ ᐊᓯᔾᔨᓂᐊᓂᖓᓂᑦ 2021/2022ᒥ. 

 

ᐱᓕᕆᐊᖃᓪᓗᑎᑦ ᐅᖃᐅᓯᐅᑎᓪᓗᒍ ᐃᓱᒫᒋᔭᐅᔪᓂᑦ ᓄᓇᓕᖕᒥᐅᓄᑦ  

 ᐊᑯᓐᓂᖏᓐᓂᑦ ᐄᐳᓗ ᐊᒻᒪᓗ ᔫᓂ 2021, ᐊᒥᓱᐊᖅᑎ ᑲᑎᒪᖃᑦᑕᐅᓚᐅᖅᑐᑦ ᖃᕆᑕᐅᔭᖅᑎᒍᑦ 

ᐱᓕᕆᖃᑎᒋᕙᑦᑕᑎᓐᓂᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᒻᒥ (ᑕᑯᒋᐊᕈᒃ ᐅᐃᒍᓕᖕᓂᑦ B) ᐅᖃᐅᓯᐅᒃᑲᓐᓂᖁᓪᓗᒋᑦ 

2019ᒥ ᑲᑎᒪᒍᑎᒥᓂᐅᔪᑦ ᐊᒻᒪᓗ ᐃᓱᒪᒋᔭᐅᒃᑲᓐᓂᖁᓪᓗᒍ ᖃᓄᐃᓕᖓᓂᐊᓐᓂᑎᓐᓂᑦ ᓯᕗᒧᑦ 

ᐅᖃᐅᓯᒋᒃᑲᓐᓂᓪᓗᒋᑦ ᐃᓱᒫᓘᑕᐅᔪᑦ.  ᒪᕐᕈᓐᓂᒃ ᐊᑐᕈᓐᓇᖅᑕᖏᓐᓂᑦ ᐃᓱᒪᒋᔭᖃᓕᓚᐅᖅᑐᑎᑦ ᑲᑎᒪᓂᖏᓐᓂᑦ. 

1. ᑐᔅᓯᕋᐅᒻᒥᑦ ᐃᒫ “ᐅᑎᖅᑎᑕᐅᓗᓂ ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ 

ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᐱᓕᕆᔨᖏᓐᓄᑦ” ᐊᒻᒪᓗ ᓄᑖᒥ ᖃᐅᔨᓴᔅᓯᐊᑐᒥᓂᐅᓗᑎᑦ 

ᑲᑐᔾᔨᖃᑎᒌᓐᓂᒃᑯᑦ ᑲᒪᒋᔭᐅᓯᒪᔪᒥᑦ ᐱᓕᕆᐊᖑᓯᒪᓪᓗᓂ ᐃᓘᓐᓇᖏᓐᓄᑦ ᐱᓕᕆᖃᑎᒌᑦᑐᓄᑦ.  ᑕᒪᓐᓇ 

ᐅᖓᕝᕙᒋᐊᒃᑲᐃᒐᔭᖅᑐᓂ ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ 

ᑲᓇᑕᒥ ᖃᐅᔨᓴᕈᑎᒥᓂᖏᓐᓂᑦ 2033ᒧ (2027ᖑᖏᖔᓪᓗᓂ), ᑕᒪᓐᓇ ᐃᓱᒫᓗᒋᔭᐅᓚᐅᖅᑐᓂ 

ᐃᓚᒋᓐᓄᑦ ᐱᓕᕆᖃᑎᒋᔭᑦᑎᓐᓂᑦ.  ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ 

ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᐊᖏᖃᑎᖃᖏᒍᓐᓇᕆᓪᓗᑎᑦ ᑕᐃᒪᐃᒍᒪᖏᑉᐸᑕ 

ᐱᒋᐊᑲᓐᓂᖅᑎᑕᐅᖁᔭᐅᓂᖏᑦ.  

2. ᐃᓚᓯᓗᑎᓘᓐᓃᑦ ᐅᐃᒍᓕᖕᒥᑦ ᓇᓗᓇᐃᔭᐃᔪᒥᑦ ᐃᓱᒫᓗᒋᔭᖏᑕ ᐊᒻᒪᓗ ᑕᒪᒃᑯᐊ ᑐᓴᐅᒪᔭᐅᓗᑎᑦ 

ᓯᕗᓂᔅᓴᑎᓐᓂᑦ ᖃᐅᔨᓴᓐᓂᐊᓕᖅᐸᑕ ᖃᐅᔨᒪᓂᖅᓴᐅᓛᒻᒪᑕ.  ᐅᓇᓗ ᑐᓂᔭᔅᓴᐅᓗᓂ ᐊᑦᑕᓇᖅᑐᒦᑦᑐ 

ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᐱᓕᕆᔨᖏᓐᓄᑦ ᐊᒻᒪᓗ 

ᐃᓚᔭᐅᔪᓐᓇᕆᓪᓗᓂᖃᐃ ᑎᑎᖅᑕᐅᓯᒪᔪᓄᑦ ᐃᓚᓕᐅᑎᖃᑕᐅᓯᒪᓗᓂ 2017 ᐊᑦᑕᓇᖅᑐᒦᑦᑐ ᓂᕐᔪᑏᑦ 

ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᐅᓂᒃᑳᓕᐊᖏᓐᓂᑦ 

 ᐱᓕᕆᖃᑎᒌᓐᓂᖅ ᐱᔭᐅᓂᖅᓴᐅᒍᒪᓪᓗᓂ ᑕᒪᒃᑯᐊ ᓴᖅᑭᑎᔅᓯᔪᓐᓇᖁᓪᓗᒋᑦ ᐅᐃᒍᓕᖕᒥᑦ ᑕᐃᑯᖓ 2017ᒥ 

ᐊᑦᑕᓇᖅᑐᒦᑦᑐ ᓂᕐᔪᑏᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᐅᓂᒃᑳᓕᐊᖏᓐᓄᑦ. 

 ᑕᖅᑭᖅ ᑕᒫᑦ ᑲᑎᒪᑎᔅᓯᓪᓗᑎᑦ ᐃᓘᓐᓇᑎᑦ ᓴᖅᑭᑎᔅᓯᔪᒪᓪᓗᑎᑦ ᐸᐃᑉᐸᒥ ᐱᓕᕆᖃᑎᒌᔅᓯᐊᓪᓗᑎᑦ 

(ᑕᑯᒋᐊᕈᒃ ᐅᐃᒍᓕᖕᓂᑦ B ). ᑕᒪᓐᓇ ᑲᔪᓯᑎᑕᐅᓂᖓ ᐱᒋᐊᖅᑎᑕᐅᓪᓗᓂ ᐊᕙᑎᓕᕆᔨᒃᑯᑦ ᐊᒻᒪᓗ 

ᓯᓚᓐᓂᐊᖅᑎᒃᑯᑦ ᐊᓯᔾᔨᐸᓪᓕᐊᓂᖓᓂᓗ ᑲᓇᑕᒥ ᑕᐃᓐᓇᓗ ᐊᑐᖅᑕᐅᓪᓗᓂ ᕿᑎᕐᒥᐅᑦ 

ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓂᑦ, ᐆᒪᔪᓕᕆᔨᔾᔪᐊᒃᑯᑦ ᐅᓐᓂᓪᓘᖅᑏᑦ ᑲᑎᒪᔨᖏᓄᓪᓗ (ᓄᓇᑦᓯᐊᒻᒥᑦ), 

ᐃᑲᔪᖅᓱᖅᑕᐅᓪᓗᑎᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᓐᓂᐊᖅᑎᒃᑯᑦ ᐊᓯᔾᔨᐸᓪᓕᐊᓂᖓᓂᓗ ᑲᓇᑕᒥ 

ᐱᓕᕆᔨᖏᓐᓄᑦ. 

 ᐅᐃᒍᓕᖕᓂᑦ ᐃᓚᖃᓐᓂᐊᒻᒪᑦ ᓄᑖᓂᑦ ᑐᑭᓯᐅᒪᒍᑎᔅᓴᓂᑦ ᐊᑐᐃᓐᓇᐅᓕᖅᑐᓂᑦ 2017ᒥᓂᑦ: ᓄᑖᓪᓗ 

ᐊᒥᓲᓂᖏᓐᓂᑦ ᓈᓴᖅᑕᐅᓯᒪᔪᑦ (2018ᒥ 2020ᒥᓗ), ᐊᖏᖃᑎᒌᕈᑎᒥᓂᐅᔪᓂᓪᓗ 

ᓯᑯᓯᐅᑎᒃᑯᓐᓃᖔᖅᑐᓂᑦ ᐊᒻᒪᓗ ᐃᖃᓗᒃᑑᑎᐊᒥᐅᑦ ᐆᒪᔪᓐᓂᐊᖅᑎᒃᑯᖏᓐᓂᑦ ᐊᒻᒪᓗ ᑲᓇᑕᒥ 

ᐃᖏᕐᕋᔪᓕᕆᔨᒃᑯᖏᑕ (ᐱᒋᐊᑎᔅᓯᔅᓴᐅᑎᒋᓪᓗᑎᑦ ᐅᒥᐊᔾᔪᐊᑦ ᐃᖏᕐᕋᓂᖏᑕ ᐊᐅᓚᑕᐅᓂᖓᓄᑦ 

ᐊᑐᓕᖅᑎᑕᐅᔪᒪᓂᖓ), ᐱᒋᐊᔅᓴᐅᑎᒋᓪᓗᑎᑦ ᐆᒪᔪᓐᓂᐊᖅᑎᒃᑯᑦ ᐱᔭᕆᐊᓕᖕᓂᑦ, ᓄᓇᕗᒻᒥᓪᓗ, ᓄᑖᓪᓗ 

ᐃᓚᔭᐅᓪᓗᑎᑦ ᐱᖅᑯᓯᑐᖃᐃᑦ ᐱᐅᓯᖏᓐᓂᑦ/ᐃᓄᐃᓪᓗ ᖃᐅᔨᒪᔭᑐᖓᖏᓐᓂᑦ ᐅᓂᒃᑳᓕᐊᒧᑦ.  



ᑕᒪᒃᑯᐊᓗ ᑐᑭᓯᓇᖅᓯᑎᔅᓯᒋᐊᕆᓪᓗᑎᑦ ᑐᑭᓯᔭᖕᒥᓂᑦ ᑕᐃᒃᑯᐊ  ᐊᑦᑕᓇᖅᑐᒦᑦᑐ ᓂᕐᔪᑏᑦ 

ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓅᓴᓪᓕᓗᐊᕐᓂᖏᓐᓄᑦ ᑲᓇᑕᒥ ᐅᓂᒃᑳᓕᐊᖏᓐᓄᑦ ᑕᐃᓐᓇᓗ 

ᑐᑭᓯᓂᓪᓗᑎᔅᓯᓯᒪᓂᖓᓐᓄᑦ ᐅᖃᐅᓯᐅᒋᓪᓗᓂ ᓄᓇᖅᑲᑎᒌᓄᑦ ᖃᐅᔨᒪᔪᓄᑦ. 

 

ᖃᓄᕐᓕ ᑕᐃᒪ: 

 
ᑐᔅᓯᕌᖃᕋᑦᑕ ᐃᓱᒪᓕᐅᖅᑕᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ ᑐᒃᓯᕌᕆᔭᐅᓂᖓᓂ 

ᐊᓯᔾᔨᖅᑕᐅᖁᓪᓗᒍ ᑎᑎᖅᑕᐅᓯᒪᓂᖓᑦ ᑭᓪᓕᓂᐅᑉ ᐊᒻᒪᓗ ᐊᑭᐊᓂᒥᐅᑦ ᑐᑦᑐᖏᑦ ᑐᖔᓂ ᒐᕙᒪᑐᖃᑯᑦ ᓂᕐᔪᑏᑦ 

ᐅᓗᕆᐊᓇᕐᓂᖏᓐᓃᑦᑐᑦ ᐱᖁᔭᖏᑦ (SARA) ᑕᑯᓪᓗᒋᑦ ᓄᓇᕘᒥ ᐊᖏᖃᑎᒌᕈᑎᖏᓐᓂᑦ ᐊᓪᓚᑦᑕᐅᓯᒪᔪᓂᑦ 5.2.34(f) 

ᐊᒻᒪᓗ 5.3.16 – 5.3.23. ᑕᑯᓪᓗᒋᑦ.  

